E – Deascéal.  Mí Lúnasa. 

Soiscéal Naomh Lúcás

Dúshlán dúinn uilig is ea craobhscaoileadh an Dea-scéil.

Glaonn an  Soiscéal chun na simplíochta sinn. Osclaíonn an tsimplíocht ár gcroí don chomhroinnt agus don lúcháir a thagann ó Dhia.

Sa Soiscéal an mhí seo tá tuairisc ar eachtraí ina bhfuil daoine ag iarraidh freagraí a fháil ar cheisteanna deacra. Sa dá Domhnach tosaigh den mhí léimid faoi dhaoine a bhfuil ceisteanna acu faoi shaibhreas agus rachmas atá á chailliúint acu.

Cuireann siad ceisteanna ar Íosa faoi shealúchas. Baineann na ceisteanna seo linne ag am nuair atá an saibhreas a bhí ann caillte sa chúlú eacnamaíochta. Sa Soiscéal tugann Lúcás léargas dúinn ar dhearcadh Íosa ar shaibhreas agus ar rachmas. 

Is trí léamh agus staidéar a dhéanamh ar an Soiscéal go dtuigimid Íosa agus tugann Íosa cuireadh dúinn, na himpleachtaí a ghabhann lena leanacht a thuiscint. Éilíonn an dúshlán sa ghairm chun naofachta freagra ó gach duine. 

Thug Muire an freagra. Tá ár bhfreagra ar Íosa léirithe in ár saol sa tslí ina bhfreagraímid Íosa trí ghrá a thabhairt dó. Tugann Íosa cuireadh dúinn suí leis agus É a leanacht. Is trí phaidreoireacht gur féidir linn a fhoghlaim conas Íosa a leanacht.

Focail Dea-mhéine.......  

Éilíonn an grá a lán orainn agus tugann an grá a lán dúinn; ag tabhairt aire don pháiste tinn, do sheanóirí sa chlann; daoine i bpríosún nó ag streachailt le coimhlintí pósta, ag tabhairt aire do thuismitheoir, fear céile nó bean cheile, nó comharsa tinn nó sean a bhfuil géarchúram sláinte acu, an grá a léiríonn daoine go deonach sa tír seo agus sna tíortha atá ag forbairt, ag leiriú imní faoi ghar-leanaí atá uaigneach nó leo féin. Seo flaithiúlacht na gcúramóirí sa saol inniu. Seo saol an ghrá. Má táimid bainteach le grá sa saol táimid bainteach le Dia.

Domhnach 1ú Lúnasa – an naoú Domhnach déag saor.

Léigh Naomh Lúcás : 12: 13-21 

Machnamh Domhnaigh.

Léiríonn Parabal an Amadáin Shaibhir, nach bhfuil ar fáil ach i Soiscéal Naomh Lúcás, an tsuim ar leith atá aige in airgead agus sealúchas. Léiríonn an parabal go soiléir an ghaois sna focail “ A amadáin, anocht  iarrfar d’anam ort; agus na nithe seo atá ullmhaithe agat, cé leis a mbeidh siad?

Tá sampla eile sa Soiscéal léirithe i véarsa 13 ar dhearcadh Íosa i leith an dlí oidhreachta. ‘Sé an freagra a thug Íosa ná “ A dhuine, cé a cheap mise i mo bhreitheamh nó i mo rannadóir os bhur gcionn.?” Agus dúirt sé, “Tugaigí aire agus seachnaígí gach sórt sainte; mar ní ionann maoin an tsaoil dá mhéid agus beatha an duine”

Dar le hÍosa ‘sí an fhadhb atá anseo ná an bogás nó bheith ró-shásta lenár saol. Deir Lúcás i 17: 32  “Cuimhnigí ar bhean Lot. An té a bhíos ag iarraidh a anam a choinneáil slán is é a chaillfeas é ach an té a chaillfeas a anam, is é a shlánós é.” Tá macallaí arís i Lúcás 4 nuair a sheas Íosa sa teampall ag tagairt do Isaiah ag fógairt an dea-sceál do na bochtáin. Chomh maith tá an dúshlán a thug Íosa don fhear óg i Lúcás 18 nach raibh in ann a mhaoin a fhágáil ina dhiaidh. Tá ár gcreideamh le braith sa mhéid a fhreagraímid Dia seachas freastal ar ár mianta féin.

Ábhar paidreoireachta.

1. Ní ionann an saol agus a lán saibhris a bheith agat. 

Cad a cheapann tú atá níos tábháchtaí ná saibhreas.?

2. Bí san airdeall roimh gach sórt sainte. Sa saol poiblí, saol teaghlaigh agus i saol an duine tá go leor samplaí den trioblóid de dheasca sainte. Cad a chabhraigh leat, tú féin a chosaint ar an saint.? Cad iad na buntáistí atá tugtha faoi deara agat nuair nach bhfuil tú santach.?

Focail dea-méine….

Is minic a chruthaigh ceisteanna sealúchais trioblóid. Throid clanna in aghaidh a chéile de dheasca cearta sealúchais.  Fuair daoine iasachtaí chun sealúchas a cheannach agus clú agus cáil a bhaint amach. D’fhéadfaidís bás a fháil anocht nó  amárach. Ní féidir linn  ár maoin ná ár sealúchas a thabhairt linn. Tá ár sonas ag teacht ó fhoinse eile – go háirithe ón ngrá agus ón gcairdeas sa saol.

Paidir.

A Dhia is trí do ghrásta a thuigimid iontas na beatha. Tugann briathra do Mhic, Íosa, dúshlán dár mbaois, dár saint. Cabhraigh linn ár saol a chaitheamh de réir gaois an tSoiscéil. Iarraimid é seo trí Críost, ár dTiarna a mhaireann is a rialaíonn leat agus leis an Spiorad Naomh trí shaol na saol. 

Áiméan.

Domhnach 8ú Lúnasa – an fichiú Domhnach saor.

Léigh Naomh Lúcás : 12: 32-48

Machnamh Domhnaigh.

Sa Soiscéal seo leanann Naomh Lúcás leis an teagasc céanna faoi shealúchas agus faoi dheisceablacht. I nGníomhartha na nAspal 4:32-33 léimid “ Anois ní raibh ach aon chroí amháin agus aon anam amháin ag comhthionól agus cuideachta na gcreidmheach, agus ní bhíodh aon duine acu ag maíomh gur leis féin aon ní dá mbíodh ina sheilbh, ach bhídís i gcomhroinn agus i gcomhsheilbh san uile ní”

I véarsa 32 tá íomhá an phósta ag tagairt don ríocht thodhchaí. Tá an máistir ag filleadh ón bpósadh agus  i véarsa 37 deirtear “ Is beannaithe iad na seirbhísigh a bhfaigheann an máistir ina dhúiseacht iad ag teacht dó. “ Tá an  ‘dara teacht’ iontuigthe anseo ina léirítear éiginnteacht faoi. Tá iomhá an mháistir ag freastal ar na seirbhísigh iontach.

Tá  véarsa 47 sa  Soiscéal ag díriú ar an duine nach bhfuil go maith agus ar an bpionós a bheidh air – “ Agus an seirbhíseach úd arbh eol dó toil a mháistir, agus nach ndearna réidh agus nach ndearna a thoil, buailfear go trom é. Ach an té nach raibh a fhios aige, agus a thuill a bhualadh, ní bhuailfear ach go héadrom é. An duine ar tugadh mórán dó iarrfar mórán air.”

Ábhar paidreoireachta.

1. Tugtar cuireadh dúinn sa soiscéal seo muid féin a cheistiú faoi cén fáth go bhfuilimid ar an saol seo. Cad iad na tosaíochtaí atá againn in ár saol? An bhfuilimid dírithe ar mhaoin agus ar shealúchas nó bhfuil tosaíochtaí eile againn? 

2. Mothaímid uaireanta go bhfuil Íosa ag iarraidh daoine a dhúiseacht chun a theagasc a thógáil go dáiríre. Deir Íosa “ Bíodh bhur leasracha crioslaithe agus bhur lampaí lasta”. Sé sin bígí réidh.

3. Rud eile a bhíogann focail Dé dúinn, nach bhfuil ach beatha amháin againn agus ní heol dúinn cá fhad a bheidh sé. Uaireanta is féidir linn maireachtáil ó lá go lá gan aidhm ar bith againn. Iarrann Íosa orainn maireachtáil go fónta agus an t-am a úsáid go tairbheach.

Focail dea-méine….

Tá lúcháir ag baint le bheith buíoch agus sásta lena bhfuil againn chomh fada is go bhfuilimid saibhir i súile Dé. Má úsáidimid ár maoin ar son na maitheasa, á roinnt chomh maith agus is féidir, ní féidir le haon duine an sástacht sin a bhaint dínn. 

Paidir.

A Dhia, ina bhfuil ár gcreideamh slán agus do ríocht ann dúinn, cothaigh sinn le do bhriathra agus do shacraimint agus coimeád sinn san airdeall do theacht Mac Dé chun fáilte a chur roimhe. Iarraimid é seo trí Chríost, do Mhac a mhaireann agus a rialaíonn leat agus leis an Spiorad Naomh trí shaol na saol. 

Áiméan.

Domhnach 15ú Lúnasa – Deastógáil na Maighdine Muire

Léigh Naomh Lúcás : 1:39-56.

Machnamh Domhnaigh.

Tá cáilíocht shiombalach agus diaga difriúil ag baint leis na scéalta éagsúla a bhaineann le breith i Soiscéal Naomh Lúcás i gcomparáid le scéalta eile sa Soiscéal. Tá an cuntas seo a léimid, faoi chuairt Mhuire ar Elisabét, i bhfoirm iomainn.

Ceaptar gur ó phaidreacha na Luachríostaithe Iúdacha a  tháinig an Magnificat. Daoine ab ea iad a bhí gátarach ach a chuir a muinín i nDia.

Cloíonn an iomann le foirm iomainn mholta mar leanas;  tús – v.46-47, lár-iomann v.48-53, conclúid v.54-55.

I gcaibidil 1 de Shoiscéal Naomh Lúcás insítear dúinn faoi Shecaría a fuair taispeáint d’aingeal sa teampall agus insíodh dó go mbéarfaidh “Elisabét mac duit agus gairfidh tú Eoin de mar ainm”. Tar éis sin thug Muire cuairt ar Elisabét agus bheannaigh sí di. “Léim an leanbh i  mbroinn Elisabét nuair a chuala sí beannacht Mhuire. D’fhreagair Elisabét “ Is beannaithe tú i measc na mban, agus is beannaithe toradh do bhroinne”. Léiríonn an eachtra seo comhacht an Spioraid Naoimh, atá miorúltach, a aithníonn an tábhacht a bhaineann le teacht Íosa. 

Is ócáid lúcháireach í seo léirithe i v.44. Ansin deireann Muire an Magnificat ina luaitear na nithe iontacha a tharlóidh le teacht Íosa agus a chríochnóidh le bás agus aiséirí Íosa.

Ábhar paidreoireachta.

1. Is scéal faoi bheirt bhan torrach ag tacú lena chéile an scéal faoi chuairt Mhuire ar Elisabét. An raibh tú mar mháthair riamh i gcás mar sin agus cad iad na beannachtaí a fuair tú dhá bharr.

2. Ceiliúrann scéal agus iomann Mhuire, obair Dé in ár saol. Conas a cheiliúir tú do bhuíochas do na rudaí a tharlaíonn i do shaol?

3. Chreid Muire i ngealltanas Dé. Conas a chabhraigh do mhuinín i nDia leat i do shaol?

4. Léigh an Magnificat go mall cúramach mar phaidir buíochais.

Focail dea-méine….

Baineann féile an lae inniu le an mbás. Smaoinímid uaireanta faoi cad a tharlaíonn tar éis bháis. Ní insíonn Íosa mórán dúinn faoi iarbheatha ach amháin go bhfuil sé imithe chun áit a ullmhú dúinn. Léiríonn deastógáil Mhuire dúinn go bhfuil Muire ar neamh idir anam is corp a thaispeánann dúinn go bhfuil sí ann go hiomlán agus aithne aici ar Dhia agus a Mac.

Paidir.

Dílis do do ghealltanas, a Dhia, d’ardaigh tú i gcéim an dream uiríseal.

Thug tú stádas ar leith do Mhuire ar rugadh Íosa di a shlánaigh sinn.

Deonaigh go dtabharfaidh an Eaglais Íosa don domhan chun gur féidir linn, ar thuil sé dúinn, a chomhroinnt. Iarraimid é seo trí Chríost, do Mhac a mhaireann agus a rialaíonn leat agus leis an Spiorad Naomh trí shaol na saol. 

Áiméan.

Domhnach 22ú Lúnasa – an fichiú dóú Domhnach saor.

Léigh Naomh Lúcás : 13: 22-30   

Machnamh Domhnaigh.

Tá an Soiscéal seo dúshlánach ar cúpla leibhéal. Tá comparáid déanta ann idir daoine a bhaineann leis an ríocht agus na daoine a théann isteach i ríocht Dé. Tá v.27-28 an dian – “Ach is é a déarfas sé ‘Insím daoibh nach eol dom an áit a dtagann sibh as; imíodh lucht an oilc uaim! Is ansin a bheidh sibh ag caoineadh agus ag baint díoscán as bhur bhfiacla nuair a fheicfidh sibh Abraham agus Íosóg agus Iácób agus na fáithe uile istigh i ríocht Dé agus sibh féin do bhur gcaitheamh amach.”

Baineann an téacs le cuimsiú daoine nach bhfuil cearta acu mar chuid de pobal Dé  atá slánaithe.

Insíonn v. 22 faoi na turasanna atá luaite ag Lúcás ar a shlí go Iarúsailéim D’iarr duine ar Íosa “A Thiarna, an beag an méid daoine a shánófar? Spreagadh an cheist seo de thoradh na rabhadh a bhí luaite sa phíosa roimhe. Is siombal é  an ‘doras dúnta’ de na himpleachtaí a bhaineann le deisceablacht. Tá brú orainn ár gcuid ama a úsáid i gceart agus díríonn an ‘doras dúnta’ orainn bheith réidh don choimhlint.

Ábhar paidreoireachta.

1. Cuireadh an cheist ar Íosa – An slánófar a lán? Sa fhreagra a thug Íosa ní raibh sé buartha faoin méid daoine ach tugann sé rabhadh dá 

n-éisteoirí mar gheall ar bhogás nó bheith ró-shásta leo féin.  Ní leor bheith ina Íudach chun go slánófar duine agus ní leor bheith i do Chríostaí ach an oiread. Caithfear glacadh le hÍosa agus gaol láidir a bheith againn leis. Cad a cheapann tú féin, a léitheoir?

2. “Déan iarracht dul isteach tríd an doras caol”. Ar do thuras bíodh aidhm agat agus bí dáirire. Tá sé seo fíor is cuma cad atá i gceist. Conas a mhothaíonn tú nuair a theipeann ort é seo a dhéanamh? Conas a mhothaíonn tú nuair a éiríonn leat?

Paidir.

Thug tú cuireadh do gach duine ó gach cine agus tír, A Dhia na náisiún, chuig séire do ríochta. Go dtaga gach duine a ghlaotar chuig do thábla tríd an doras caol chun go maire siad go síoraí. Iarraimid é seo trí Chríost, do Mhac a mhaireann agus a rialaíonn leat agus leis an Spiorad Naomh trí shaol na saol. 

Áiméan.

Domhnach 29ú Lúnasa – an fichiú tríú Domhnach saor.

Léigh Naomh Lúcás : 14: 1-14   

Machnamh Domhnaigh.

Ba ghnéithe an-bheannaithe béilte agus bia a bhain le ministreacht Íosa de réir Soiscéal Lúcás. D’úsáid Íosa ócáidí mar seo chun a thaispeáint dúinn go bhfuil fáilte roimh gach duine agus nár choimeád sé aon duine amach. Tá an dearcadh comhbhráithreachais oscailte seo léirithe ag Íosa nuair a baisteadh É, nuair a ghlaoigh ar an daréag aspal, nuair a bhí sé ar a bhealach go Iarúsailéim, nuair a chuir sé mallacht ar an gcrann fige, nuair a bhí sé sa Teampall agus a ndúirt sé thar an arán agus fíon ag an Suipéar Déanach. I gcultúr na nGréagach ba mhinic a d’úsáid máistir an béile mar áit chun  teagasc a thabhairt.

Sa scéal seo díríonn Íosa i dtosach ar cá suíonn na haíonna. Deir sé leo “ ná suigh tusa san áit is onóraí, ar eagla go bhfaighe duine is mó céim ná tú cuireadh uaidh freisin”   mar “ ísleofar an té a ardaíos é féin agus ardófar an té a íslíos é féin.”  Tugann Íosa ceacht umhlaíochta dúinn. 

Díríonn an parabal ar an óstach chomh maith mar níl Íosa ag déanamh idirdhealú idir dhaoine – “Ach nuair a thugann tusa fleá uait, tabhair na cuirí do na bochtáin agus do na cithréimigh agus do na bacaigh agus do na daill, agus gheobhaidh tú beannacht, ó nach féidir  leo a chúiteamh leat. Ach cúiteofar an chomaoin leat in am aiséirí na bhfíréan.”

Ábhar paidreoireachta.

1.
Díríonn an parabal seo ar dhá rud ach is ócáid grásta, fírinne agus forbartha iad. Maidir le v.8-9,  b’fhéidir gur tharla i do shaol féin ócáid gur roghnaigh tú áit ró-ard duit féin. Seans nach bhfuilimid chomh truach nó chomh flaithiúil is a cheapaimid.

Maidir le v.10 nuair a thaispeánann duine an maitheas atá ionat nach bhfaca tú, conas a mhothaigh tú faoi.?

2.
I v.12-14 tugann Íosa rabhadh dúinn faoin dainséar a bhaineann le maitheas a dhéanamh ar aidhmeanna fholaigh nó ceilte. Is féidir maitheas a dhéanamh ag súil le buntáistí dá bharr. Cé go bhfuil sé seo nádúrtha is minic a fhágtar sinn faoi bhrón agus doicheallach nuair nach dtarlaíonn sé. Is fearr an dea-ghníomh a dhéanamh ar a shon féin seachas a bheith ag súil le rud dá bharr.

Focail dea-méine….

Tugann Íosa fogha faoi bheith ardnósach agus móiréiseach. Is minic a chloisimid scéalta faoi mar a roghnaigh daoine an bord uachtar agus tugadh céim síos dóibh. Cuireann an saol i gcuimhne dúinn go leanann an Críostaí an Máistir umhal. Is féidir linn bheith umhal agus iontach i súile Dé trí ghrá a bheith againn.

Paidir.

A Dhia taispeáin dúinn go bhfuil an bóthar romhainn trí bheith umhal. Coimeád sin ar bhóthar na córa. Tabhair an luach saothair atá geallta agat dóibh siúd a chabhraíonn leis na boicht agus iad atá ar an imeall nó nach mbactar leo. Iarraimid é seo trí Chríost, do Mhac a mhaireann agus a rialaíonn leat agus leis an Spiorad Naomh trí shaol na saol. 

Áiméan.

Imeachtaí.

1.
Oilithreacht Dheoise Bhleá Clith go Lourdes 7-12 Meán Fómhair.


Eolas ó Geraldine 01-8376820

2.
Iomann an tSoiscéalaithe “Raise your Voice” ar fáil ar 

www.yearof evangelisation.ie/events

